
Denov tadbirkorlik va pedagogika institutida faoliyat ko‘rsatayotgan ijodiy to‘garak NIZOMI
1.  Umumiy qoidalar:
1. Nizom O‘zbekiston Respublikasining “Ta’lim to‘g‘risidagi Qonuni”da belgilangan vazifalar hamda Oliy ta’lim, fan va innovatsiyalar vazirligi tomonidan ishlab chiqilgan huquqiy-me’yoriy hujjatlar hamda mazkur Nizom asosida Denov tadbirkorlik va pedagogika instituti ijodiy to‘garakni tashkillashtirish tartibi va shartlarini belgilaydi. 
2. To‘garaklar o‘z faoliyatini O‘zbekiston Respublikasining “Ta’lim to‘g‘risida”gi qonuni hamda Oliy ta’lim, fan va innovatsiyalar vazirligi tomonidan ishlab chiqilgan huquqiy-me’yoriy hujjatlar hamda mazkur Nizom asosida yuritadi.
3. To‘garaklar uzluksiz ta’lim tizimining tarkibiy qismi bo‘lib, ta’limning rivojlantiruvchi vazifasini amalga oshirish bo‘yicha davlat va jamiyatning uzviy hamkorligida ishlab chiqilgan dasturlar va rejalar asosida o‘sib kelayotgan yosh avlodni ruhiy va ma’naviy jihatdan mustaqil hayotga tayyorlash, jamiyatda munosib o‘rin egallashini kafolatlaydigan, real iqtisodiyot tarmoqlari va sohalariga yuqori malakali, mustaqil fikrlaydigan kadrlar tayyorlash bo‘yicha faoliyat yurituvchi hamda ilmiy-ijodiy, ma’naviy-ma’rifiy ishlarni maqsadli hamda tizimli asosda amalga oshiruvchi amaliy va ilmiy-uslubiy ijodiy uyushmasi hisoblanadi.
4. To‘garaklar talaba-yoshlarning optimal yechimlarini izlab topish ko‘nikmalarini va o‘quv faoliyatiga nisbatan motivatsiyasini rivojlantirishga qaratilgan qiziqishlari bir xil bo‘lgan bir guruh talabalarning ma’lum fan yoki kasb bo‘yicha tajribali professor-o‘qituvchilar va kasb ta’lim ustalari tomonidan ularning bilim va mahoratini oshirish uchun xizmat qiladi.
5. To‘garaklar Nizomi, ilmiy rahbari hamda uning tarkibi fakultet Ilmiy Kengashida ko‘rib chiqiladi va universitet rektor buyrug‘i bilan tasdiqlanib, faoliyatga kiritiladi.
6. To‘garaklar - bilim va ta’lim sohalari hamda mutaxassisliklari bo‘yicha ilmiy-ijodiy, ma’naviy-ma’rifiy ishlarni maqsadli va tizimli asosda amalga oshirish uchun talaba-yoshlar qiziqishiga, xohishiga asoslangan holda darsdan bo‘sh vaqtlarini mazmunli tashkil qiladi, o‘quv-tarbiya jarayonini to‘ldiradi va quyidagi yo‘nalishlar bo‘yicha to‘garaklar tashkil qilinishi mumkin: shaxsning ma’naviy kamolotini ta’minlash yo‘nalishi, qadriyatlar va zamonaviy bilimlar yaxlitligi yo‘nalishi, siyosiy-huquqiy, pedagogik madaniyatni shakllantirish yo‘nalishi, ijodkorlik va kasbiy malakani shakllantirish yo‘nalishi, zamonaviy axborot-kommunikatsiya texnologiyalarini keng joriy qilish yo‘nalishi, shaxs va ta’lim xizmatlari yo‘nalishi va boshqalar.

2. To‘garaklarning asosiy maqsad va vazifalari
     To‘garaklarning asosiy maqsadi – teatr pedagogikasini pedagogika fanining alohida tarmog‘i sifatida o‘rganish, o‘ziga xos jihatlarini tahlil qilish asosida bilim, ko‘nikma, malakalarni shakllantirish.
3. To‘garaklarning asosiy vazifalari
- Teatr pedagogikasining pedagogika fanining alohida sohasi sifatida o‘rganish;
- Teatr pedagogikasining o‘ziga xos jihatlarini aniqlash;
- Teatr va ta’lim sohasidagi faoliyatning bog‘liqliligini tahlil etish;
- Ma’naviyatli shaxsni tarbiyalashda teatr pedagogikasining ahamiyatini ochib berish.
4. To‘garaklarning huquqlari
1. Institutda bajarilayotgan ma’naviy-ma’rifiy tadbirlarda faol qatnashish, turli ilmiy-amaliy anjumanlar, ko‘rgazmalar, tadbirlar majmuasini uyushtirish va o‘tkazishda ko‘maklashish.
2.Qonunda belgilangan tartibda targ‘ibot ishlarini amalga oshirish va o‘z faoliyatida ommaviy axborot vositalaridan foydalanish.
3.Yoshlar orasida madaniy-ma’rifiy, ilmiy-amaliy ishlarni olib borish va to‘garak faoliyati haqida axborotni keng targ‘ib qilish.
4.Respublikamizdagi OTMlar, ilmiy markazlar bilan ilmiy-ijodiy hamkorliklar o‘rnatish.
5.Talabalarni to‘garak ishlariga keng jalb qilish va qiziqtirish maqsadida fakultetlar Ilmiy Kengashi qarori asosida to‘garaklarga qatnashuvchi talabalar orasida tanlov tashkil qilish mumkin.
5. To‘garaklarga a’zolik
     Mazkur Nizom qoida va talablari hamda ijodiy to‘garaklarning maqsad va vazifalarini ma’qullagan, millati va diniy e’tiqodidan qat’iy nazar, ilmiy-ijodiy faoliyatiga o‘z bilimi va qobiliyati bilan qiziqqan bakalavriat va magistratura talabalari hamda doktorantlar to‘garakka a’zo bo‘lishlari mumkin.
     To‘garaklar turini tanlash va qatnashish talabalar uchun ixtiyoriy bo‘lib, uning to‘garaklarga ishtirok etish hakidagi og‘zaki bildirishi yetarlidir.
6.To‘garak a’zolarining huquq va burchlari
1. To‘garak faoliyatiga doir barcha tashkiliy-amaliy masalalarning hal qilinishida teng huquqlik asosida ishtirok etish va to‘garakning Nizomiga rioya qilish hamda uning maqsadlari va vazifalarini amalga oshirishda faol ishtirok etish.
2. Nizomga to‘ldirishlar va o‘zgartirishlar kiritish borasida takliflar va tavsiyalar bilan chiqish.
3. Fakultetlarda to‘garaklar uchun maxsus jihozlangan auditoriyalar, o‘quv-texnologik jihozlar, axborot resurs markazi jamg‘armasidan va jihozlaridan foydalanishi.
4. Talabalarning jamoat ishlarida ishtirok etishi va dam olishlari e’tiborga olinib, to‘garak rahbari taqdimnomasiga muvofiq tuzilgan jadval asosida to‘garakda qatnashish va mashg‘ulotlarni sababsiz qoldirmasligi.
5. To‘garak mashg‘ulotlari uchun zarur bo‘lgan barcha o‘quv qurollarini olib kelish va xavfsizlik texnikasi hamda sanitar-gigienik me’yorlariga rioya qilish.
7.  To‘garaklarni tashkil etish va rahbarlik qilish
To‘garak fakultet dekani tavsiyasi asosida rektorning buyrug‘i bilan tashkil etiladi. Unga tajribali professor-o‘qituvchilar va kasb ta’lim ustalari rahbarlik qiladi va yo‘nalishlar bo‘yicha mas’ul prorektorlar nazorati ostida fakultet dekanlari tomonidan boshqariladi hamda fakultet Ilmiy Kengashiga muntazam hisobot beradi.
To‘garak rahbarining vakolatlari:
- Ilmiy va ijodiy to‘garak Nizomiga o‘zgartirishlar va to‘ldirishlar kiritish tashabbusi bilan chiqadi;
- to‘garak a’zolarining sonini (ishtirokchilar soni 5 nafardan kam bo‘lmasligi kerak) belgilaydi;
- to‘garak vakolatlarini va uning asosiy faoliyat yo‘nalishlarini belgilaydi;
- to‘garak a’zolari va yo‘nalishlar bo‘yicha to‘garak a’zolari tomonidan taqdim etilgan dasturiy hujjat, loyiha va konsepsiyalarni muhokama qiladi va ular yuzasidan tegishli qarorlar qabul qiladi;
- to‘garak faoliyatini takomillashtirishga doir turli taklif va tashabbuslar bilan chiqadi.
[bookmark: _GoBack]    To‘garak rahbarlarida quyidagi me’yoriy-huquqiy hujjatlar bo‘lishi lozim:
- oliy ta’limi muassasasida qabul qilingan Nizom asosida ishlab chiqilgan to‘garak Nizomi;
- to‘garak dasturini tuzish bo‘yicha uslubiy tavsiyalar;
- to‘garak ish jadvali;
- to‘garak ishtirokchilarning ro‘yxati.
To‘garak yig‘ilishlarini o‘tkazish uning xususiyatidan kelib chiqib, belgilanadi. 

